
ABSTRAK 

 

 

Kajian ini bertujuan untuk memahami dan menjelaskan kelangsungan pendidikan 

informal Seni kolam dalam perubahan institusi sosial masyarakat India di Bandar 

Sitiawan, Perak.  Kajian ini dilakukan berdasarkan senario semasa dan kewujudan 

permasalahan dari konteks institusi sosial dalam menangani cabaran memartabatkan 

seni kolam yang berdepan dengan arus globalisasi.  Kajian ini hanya tertumpu kepada 

pelukis-pelukis kolam di Sitiawan, Perak, Malaysia.  Kajian ini menggunakan 

pendekatan kualitatif menerusi kaedah kajian kes. Teknik pengumpulan data 

melibatkan temu bual, pemerhatian, rakaman visual dan dokumen.  Terdapat tiga puluh 

(30) buah karya kolam dianalisis dalam kajian ini yang dilukis oleh pelukis-pelukis 

yang berasal dari Sitiawan, Perak.  Sumber data utama diperoleh melalui temu bual 

terhadap yang 14 orang informan dalam kalangan orang India yang berasal dari Sitawan 

dan ahli agama dari negara India.  Dapatan kajian menunjukkan terdapatnya pengaruh 

persekitaran, nilai, perilaku, dan keperluan dalam hasil kolam yang diekspresikan 

sebagai representasi pengalaman visual pelukis di bandar Sitiawan. Ciri-ciri perubahan 

institusi sosial dalam kalangan masyarakat India di Sitiawan masih dapat mewujudkan 

identiti terhadap olahan idea, gaya, dan kreativiti dalam penghasilan karya seni kolam 

melalui kelangsungan pendidikan secara informal.  Dapatan kajian ini diharap dapat 

menjadi panduan dan berpotensi dalam menyumbang kepada pengetahuan bagi sebuah 

negara yang mempunyai kepelbagaian kaum. 

INFORMAL EDUCATION KOLAM ART IN CHANGING THE SOCIAL 

INSTITUTION OF INDIAN SOCIETY IN MALAYSIA 

 

ABSTRACT 

 

 

This study aims to comprehend and explain the continuity of informal education of 

kolam art in the social-institutional changes of the Indian community in Sitiawan, 

Perak.  This study was carried out based on the current scenario and problems based on 

a social-institutional context involving the challenges in uplifting kolam art due to the 

forces of globalization. This study only focused on kolam artists in Sitiawan, Perak. 

The study used a qualitative approach based on a case study method. The techniques of 

data collection involved interviews, observations, visual recording, and documents. 

Thirty (30) kolam paintings created by artists originating from Sitiawan, Perak were 

analyzed in this study. The main data were gathered from the interviews involving 14 

Indian practitioners in Sitiawan and religious scholars from India. Research findings 

showed that there exist the influences of environment, values, behaviors, and needs, 

which were vividly expressed in the kolam paintings as a representation of the kolam 

artists experiences.  The characteristics of the social-institutional changes in the Indian 

community of Sitiawan were able to create a strong identity concerning ideas, styles, 

and creativity in creating kolam paintings through such informal education. These 

research findings can be used as a guideline and help contribute to a better 

understanding of a nation with a diverse population.               

PENDAHULUAN 

 

 

 

 

1.1 Pengenalan 

Bab ini secara keseluruhnnya menjelaskan tentang kajian yang ingin dijalankan dan 

dihuraikan dalam beberapa bahagian sub topik kecil berkaitan dengan latar belakang 

kajian, pernyataan masalah kajian, objektif kajiaan, persoalan kajian, dan kepentingan 

kajian berlandaskan pendekatan kualitatif.  Kajian ini juga mengemukakan teori yang 

bersesuaian untuk menghuraikan seni kolam dalam konteks budaya yang lebih ke arah 

pendidikan seni secara informal melalui proses sosialisasi dalam perubahan institusi 

sosial masyarakat India di Sitiawan. 

1.2 Latar Belakang Kajian 

Orang India adalah kumpulan etnik terkecil antara tiga kumpulan etnik utama di negara 

ini, yang merangkumi 2.1 juta populasi penduduk di Malaysia (Jabatan Perangkaan 

Malaysia,2018).  Menurut Anbalagan. K. (2008), kaum India telah dibawa masuk ke 

Malaysia oleh penjajah British untuk menjayakan dasar-dasar ekonomi mereka, 

khususnya dalam industri getah. Mereka datang ke sini untuk mencari kehidupan yang 

lebih baik.  Kebanyakan beragama Hindu, mereka turut membawa budaya mereka yang 

unik (Sandrakantham,2011:41).  Masyarakat India kaya dengan ciri-ciri kebudayaan 

mereka dan masih mengekalkan kebudayaan tersebut sehingga kini terutamanya dalam 

seni pembentukan kolam. 

Penghargaan terhadap tradisi lampau selalu mencirikan masyarakat India yang 

seterusnya membantu mengekalkan identitinya yang tersendiri terutamanya dalam 

ekspresif seni kolam yang mengambarkan kebudayaan orang India di Negara Malaysia. 

Kesenian kolam merupakan kebudayaan orang India yang kaya dengan kesenian dan 

falsafahnya.  Ia mencerminkan ciri-ciri kebudayaan masyarakat India di Malaysia. 

Sesuatu tatacara atau senarai peraturan yang diamalkan secara berterusan oleh 

semua anggota masyarakat, maka terbentuklah satu cara hidup yang diistilahkan 

sebagai kebudayaan. Salah satu aspek yang penting dalam kebudayaan adalah 

pendidikan dan masyarakat.  Ini kerana tanpa pendidikan, kebudayaan tidak dimiliki 

(Harun Jaafar, 2004).  Mead (1972) pula menegaskan bahawa pendidikan menunjukkan 

dua fungsi uatama, iaitu satu aspek ia melestarikan, dan aspek lain pula 

mengembangkan nial-nilai, kepercayaan, dan pengetahuan sesuai dengan keperluan 

individu, sosial dan budaya ahli masyarakatnya (Tjetjep Rohendi Rohidi dan Abdul 

Halim bin Husain, 2015,:52).  

Sehubungan dengan itu, tanpa pendidikan sesuatu masyarakat itu tidak mungkin 

wujud.  Masyarakat akan hanya menjadi kenyataan seandainya disertai pendidikan.  

Dengan demikian, wujud hubungan antara tiga perkara tersebut seperti yang 

ditunjukkan dalam rajah di bawah:  

 

Rajah  1.1. Komponen Utama Konsep Kemanusiaan (Sumber: Ikhtisar Kebudayaan 

dan Prosa Melayu Klasik, Harun Jaafar, 2004) 

 

Pendidikan keluarga (informal) ialah pendidikan terawal yang diterima oleh 

manusia dari sudut kebudayaan.  Anak-anak diberi didikan sejak kecil.  Orang tua dan 

anggota-anggota keluarga yang lebih tua daripada si anak didik yang menjadi pendidik 

(Harun Jaafar,2004).  Di mana, pada peringkat ini generasi tua akan memindahkan 

berbagai-bagai unsur budaya yang menggerakkan cara berfikir malah pendidikan 

informal ini berjalan selagi hayat dikandung badan.  

Pendidikan pertama umumnya berlangsung di rumah dikalangan keluarga 

sendiri, dan berlangsung dalam berbagai-bagai suasana atau situasi yang berpengaruh 

pada perubahan dan pembentukan tingkahlaku tertentu sehingga menyesuaikan diri 

dengan persekitaran sosialnya (dalam Tjetjep Rohendi Rohidi dan Abdul Halim bin 

Husain, 2015, 52).  Pendidikan dibahagikan kepada tiga klasifikasi iaitu pendidikan 

formal, pendidikan informal dan pendidikan non-formal (Sally Anne Moore, Time to 

Performance,1998) seperti yang ditunjukkan dalam rajah 1.2. di bawah: 

 

Rajah  1.2. Tiga klasifikasi pendidikan Sumber: Sally Anne Moore, Time to 

Performance, 1998 

Persekitaraan pembelajaran informal (rajah 1.2.) diertikan sebagai suatu proses 

yang berlaku sepanjang hayat di mana individu yang memperoleh sikap, nilai, 

kemahiran dan pengetahuan daripada pengalaman harian seperti pengaruh mendidik 

dan sumber-sumber dalam persekitaran masing-masing, keluarga, jiran-jiran dan 

komuniti setempat.  

Pembelajaran informal merujuk kepada pengalaman yang berlaku apabila 

pelajar itu tidak mempunyai apa-apa niat sebelum mempelajari sesuatu daripada 

pengalaman, tetapi selepas pengalaman, dia menyedari bahawa beberapa pembelajaran 

telah berlaku. Oleh itu, proses pembelajaran berlaku dalam keadaan tidak disengajakan 

tetapi sedar bahawa berlaku pembelajaran (Abdul Rahim Abdul Rashid,2004:128 ).  

Dengan demikian, dalam kehidupan seharian manusia, tanpa disedari berlaku 

pembelajaran melalui proses sosialisasi informal yang melibatkan nilai-nilai hidup, 

tingkah laku dan kemahiran.  Tambahan pula, dalam bidang pendidikan, maksud seni 

boleh ditakrifkan sebagai penyusunan semula konsep-konsep emosi dalam bentuk 

struktur, tersusun serta mempunyai nilai-nilai keindahan atau estetika (Mohd. Johari 

Ab. Hamid (2004).  

Rajah  1.3. Konsep pembelajaran sosiobudaya. Adaptasi daripada Sally Anne 

Moore Time to Performance,1998 

 

Berdasarkan kajian yang telah dilakukan oleh Moore (1998) seperti rajah 1.3. di 

atas berhubung dengan pembelajaran informal menjelaskan bahawa ilmu yang 

diperolehi melalui pembelajaran informal merangkumi peratusnya sebanyak 75 peratus 

daripada keseluruhan ilmu yang diperolehi berbanding pembelajaran formal.  Ini 

disebabkan oleh pembelajaran berlaku dari tahap awal sehingga mencapai penguasaan 

ilmu tahap maksimum.  Di samping itu pembelajaran sepanjang hayat ini berlaku tanpa 

sebarang paksaan.  Penguasaan ilmu secara informal berlaku agak kurang pada 

peringkat awal iaitu sebanyak 5 peratus sahaja disebabkan oleh individu memperoleh 

pengetahuan asas melalui pemerhatian dan pengamatan ke atas perbuatan ahli keluarga. 

Fasa yang kedua adalah berlaku proses peniruan iaitu ilmu yang diperolehi 

ketika membuat pemerhatian dan pengamatan akan membawa kepada individu tersebut 

akan menghasilkan hasil produk yang sama sepertimana yang dilakukan oleh ahli 

keluarganya.  Seterusnya fasa yang terakhir adalah individu akan menyesuaikan diri 

dengan kebiasaan dan mempraktikannya sebagai suatu amalan.  Dalam konteks ini, 

individu mula membudayakan dirinya dengan persekitaran budayanya.  Di mana, 

pemerolehan ilmu telah berlaku secara berterusan dan berulang-ulang melalui 

pembelajaran informal. Akhirnya ia menjadi pola pemikiran yang mantap dan memiliki 

minda yang berbudaya dengan ikatan dan budaya tradisi warisan khazanah berzaman. 

Selanjutnya Livingstone (1999: 51) pula memberi pengertian tentang 

pendidikan informal: 

points out, informal learning can be defined as "any activity 

involving the pursuit of understanding, knowledge or skill which 

occurs outside the curricula of educational institutions, or the 

courses or workshops offered by educational or social agencies." 

Put it in other words, the category of informal learning includes all 

learning that occurs outside the curriculum of formal and non-

formal educational institutions and programs. If we define informal 

learning as something that takes place outside formal education 

and non-formal education, a few words about these two concepts 

are needed. 

Justeru, pembelajaran informal (tidak formal) berada di luar kurikulum yang 

disediakan oleh institusi formal dan bukan formal berkaitan dengan pendidikan dan 

program.  Dalam konsep pembelajaran informal tidak ada institusi pendidikan dan 

pengajar institusi yang diberi kuasa atau kurikulum ditetapkan. 

Proses pendidikan informal sering mendominasi dalam aspek kesenian tradisi.  

Pengalaman, pemerhatian dan perbuatan menjadi aspek penting dalam pendidikan 

informal.  Dalam teori pembelajaran sosial oleh Bandura (1977), menekankan cara 

individu bertingkah laku yang betul dalam konteks sosial dan dalam konteks yang 

memerlukan tindakan segera.  Selain itu, pembelajaran berlaku dengan pelbagai cara 

yang melibatkan lisan, pemerhatian atau peniruan model dan maklumat  (Md Nasir, 

2003: 169).  

Berdasarkan teori sosio budaya oleh Vygotsky (1977) pula, perkembangan 

kognitif kanak-kanak berlaku dalam persekitaraan sosiobudaya yang mempengaruhi 

pemikirannya.  Perkembangan mental kanak-kanak di pengaruhui oleh elemen-elemen 

yang terdapat dalam sosiobudaya seperti bahasa, budaya dan interaksi sosial dengan 

orang dewasa.  Dengan itu, setiap budaya memindahakan cara hidup kepada kanak-

kanak melalui interaksi sosial, strategi membuat memori (Md Nasir, 2003: 171).   

Sigmund Freud (1935) berpendapat permulaan proses pembelajaran berlaku 

daripada pemindahan norma dan nilai dalam keluarga serta budaya setempat atau 

persekitaraan sesuatu masyarakat kepada kanak-kanak.  Justeru, proses pembelajaran 

yang berlaku ke atas kanak-kanak pada usia awal selalunya akan membentuk konsep 

diri pada individu dan pengetahuan diperolehi lebih luas hasil daripada interaksi dengan 

agen-agen sosialisasi yang lain.  Agen sosialisasi primer adalah keluarga.  Manakala 

agen-agen  sosialisasi sekunder adalah rakan, guru, media dan sebagainya (Amir Hasan 

Dawi,2006:78-79).  Jadi ringkasnya, pembelajaran informal sebagai satu proses 

sosialisasi, iaitu suatu proses yang berlaku sama ada secara sedar atau tidak sedar bagi 

tujuan membentuk dan mencorakkan individu dengan nilai-nilai yang dipegang sejak 

zaman berzaman.  

Jean Piaget pula memberi pengertian bahawa pengubahsuaian ke atas tingkah 

laku awal individu berlaku kesan daripada asimilasi agar dapat menyesuaikan dengan 

kehendak kehidupan sosial semasa.  Proses pembelajaran yang berterusan ini membawa 

kepada penguasaan terhadap ilmu-ilmu baru (Md Nasir Ibrahim,2003:64).  Oleh itu, 

kewujudan sesebuah masyarakat adalah hasil daripada berlakuya sosialisasi.  Semua 

agen sosialisasi berperanan melibatkan persoalan intergrasi ke dalam masyarakat.  

Mead (1934), pula mengatakan konsep kendiri merupakan set konsep yang digunakan 

untuk mengenali diri sendiri akibat daripada perkembangan aktiviti sosial dan 

hubungan sosial.  Dengan itu, berlakunya proses sosial iaitu komunikasi antara 

manusia.  Di mana proses yang melibatkan asimilasi, enkulturasi dan adaptasi. 

Proses asimilasi merupakan satu proses percantuman dan penyatuan antara 

kumpulan etnik berlainan budaya sehingga membentuk satu kelompok dengan 

kebudayaan dan identiti yang sama (Shamsul Amri Baharuddin,2007:17).  Proses 

asimilasi merupakan penyepaduan berbagai-bagai jenis unsur menjadi satu.  Ia 

melibatkan proses penyerapan terhadap sesuatu.  Proses melibatkan persamaan 

pengalaman dan sejarah bagi seseorang atau kelompok masyarakat tertentu (Abdul 

Halim Husain, 2014:107).  Dengan pandangan yang sedemikian, maka boleh diertikan 

bahawa asimilasi merupakan satu proses yang melibatkan kelompok-kelompok yang 

berfikir, bertindak dan berperasaan secara berasingan, namun wujudnya percantuman 

dalam kesatuan sosial dan budaya yang sama. 

Proses enkulturasi pula merupakan satu perbuatan penerimaan sesuatu budaya 

lain melalui budaya persekitaran (Abdul Halim Husain, 2014:106).   Di mana, 

seseorang individu sejak kecil lagi, mempelajari dan menyesuaikan alam serta sikapnya 

dengan adat istiadat, norma, nilai dan peraturan yang hidup dalam kehidupannya.  

Justeru, berlakunya peniruan keatas pelbagai tingkah laku yang berulang kali dan 

akhirnya menjadi pola hidup yang mantap serta menjadi budaya dalam kehidupannya. 

Gabel, Dolen dan Cerdin (2005),pula menyatakan bahawa adaptasi antara 

budaya dilihat sebagai satu proses transformasi yang dilalui oleh individu di dalam 

percubaan untuk menjalinkan hubungan dengan masyarakat.  Dengan demikian, boleh 

dikatakan bahawa adaptasi merupakan penyesuaian terhadap norma amalan yang 

dijangka boleh diterima agar membentuk tindakbalas pengukuhan dan pengayaan 

terhadap tingkah lakunya. 

Apabila memperkatakan sesebuah masyarakat dalam konteks kebudayaan, 

tentunya aspek kesenian tidak terpisah daripadanya.  Seni adalah manifestasi budaya 

serta melalui budaya pengetahuan diperolehi melalui komunikasi.  Setiap budaya 

mempunyai amalan budaya dan ungkapan seni yang unik.  Kepelbagaian budaya dan 

produk seni yang kreatif mewakili bentuk tradisional dan kontemporari adalah hasil 

kreativiti manusia yang unik dan akan memberi sumbangan kepada pengekalan 

warisan, keindahan dan penyatuan ketamadunan manusia. ( Road Map For Arts 

Education (2006).  Dalam konteks ini, tiada siapa yang boleh menafikan bahawa karya 

seni berpunca daripada realiti dan ia mempunyai pengaruh ke atas masyarakat.  Untuk 

memahami kesenian sesebuah masyarakat, perkaitan antara aspek-aspek seperti 

kepercayaan, persekitaran, teknologi, peribadi, keperluan dan pengetahuan perlu 

diambil kira (Abdul Halim Husain,2011:142).  

Pendidikan informal memainkan peranan penting dalam menyebarkan kebudayaan dan 

pembentukkan masyarakat.  Kesenian merupakan salah satu unsur daripada 

kebudayaan yang penting.  Dengan demikian, pembelajaran pendidikan seni melalui 

pendekatan kebudayaan menjadi tapak asas dalam mencungkil nilai intraestetik dan 

ekstraestetik seiring dengan sifat fitrah manusia yang berimaginatif, kreatif dan 

inovatif.  Dalam konteks ini, pendidikan seni kolam juga adalah seni ekspresif yang 

diagungkan oleh masyarakat India yang diwarisi sejak zaman berzaman 

menggambarkan suasana indah dan ceria.  Tambahan pula, proses pengajaran dan 

pembelajaran secara informal dapat mengekalkan dan mengembangkan seni kolam 

yang diwarisi dari tradisi lampau.  Menurut Kumar (2002), 

“Kolam is a part of Hindu tradition/culture created by great Rishis 

of the olden days, as an indoor Art activity for women. After a long 

tiring day and again the women waking up by dawn resuming 

household duties, the Rishis found thay making kolam the spinal 

cord and arm bones are relaxed and at the same time relieves 

tention and stress, thus making a woman more pleasant and cheefal 

as though blessed by the Goddess Of Prosperity (Mahaletchumy)” 

Laine (2009) pula menyatakan serbuk kolam yang dipanggil dalam bahasa 

Tamil sebagai Kolam Maavu dihasilkan dengan campuran tepung beras dan air.  Kolam 

dalam bahasa Tamil yang membawa maksud satu corak hiasan yang dilukis oleh kaum 

wanita India di depan rumah terutamanya berhampiran anjung dengan menggunakan 

tepung beras yang bercampur dengan air.  Ia merupakan proses pembelajaran yang 

diwarisi dari satu generasi ke generasi lain; transformasi kemahiran ini daripada ibu 

kepada anak perempuan.  Dengan perkataan lain, proses pembelajaran kesenian kolam 

berlaku sepanjang hayat melalui proses sosialisasi secara informal.  Di samping itu, 

individu memperoleh tingkahlaku, nilai, kemahiran dan pengetahuan berkaitan seni 

kolam daripada pengalaman harian dan sumber yang berpengaruh dalam persekitaran 

seperti keluarga dan komuniti setempat.   

Menurut Jones.C.C. (2002), anak perempuan akan mempelajari cara melukis 

kolam daripada ibunya dan ahli keluarga yang lain di rumah.  Anak gadis memperoleh 

pengetahuan dan kemahiran melalui proses pemerhatian dan tunjuk ajar daripada 

ibunya.  Justeru, boleh dikatakan bahawa pembelajaran seni kolam hasil daripada proses 

sosialisasi secara informal akan mempunyai nilai realiti iaitu berlakunya pemahaman 

dan penghayatan kanak-kanak terhadap seni secara konkrit malah ia berlaku secara 

sistematik dan sistemik seiring dengan sifat fitrah manusia yang berimaginasi, kreatif 

dan berinovasi.   

Catherine Cartwright Jones (2002:7) berpendapat bahawa pembelajaran seni 

kolam juga berlaku melalui pendidikan informal merupakan satu lukisan menggunakan 

teknik percikan kreativiti tepung beras yang membentuk garisan bergelung-gelung dan 

melengkung, dilukis dengan satu pola yang mempunyai banyak titik serta dilukis 

berupa simbol dan geometri yang bersifat simetri  

Kajian Jurnal Conservation (1997),  

“Each day the area outside a family home is sweept clean and a 

mixture of mud and cow dung is spread in the arcas surrounding 

the buildings.  A geometric design is then drawn in the earth with 

powdered rice flour.  Apart from having great aesthetic merit, these 

designs have the added advantage of attracting crawling insects 

towards them and away from the entrance to the home” 

Yukitaka Ishimoto, (2007 :15) menyatakan garisan merupakan elemen seni 

yang paling asas dalam pembentukan lukisan.  Ciri-ciri kolam merangkumi unsur-unsur 

seni dan perinsip rekaan.  Kolam terhasil dari cantuman-cantuman satu siri titik-titik 

yang bersambungan dan membentuk garisan dan garisan boleh dianggap sebagai titik 

yang bergerak serta mudah lentur iaitu boleh digayakan mengikut gerak hati  

Menurut Kumar (2002), kolam dianggap sebagai simbol yang memberi tuah 

kepada masyarakat India yang percaya reka bentuk yang cantik merupakan satu simbol 

menyambut ‘Devi Lakshmi’ yang bertanggungjawab memberi kekayaan dan 

kemakmuran.  Selain daripada itu, pembentukkan seni kolam dianggap sebagai satu 

tanda penghormatan kepada makluk kecil Tuhan seperti semut, serangga, ayam dan 

burung datang untuk memakan kandungan tepung beras serta menjadi satu bentuk 

senaman kepada kaum wanita pada waktu subuh. 

1.3 Permasalahan Kajian 

Kesenian terbentuk dalam satu kerangka utama dimulai dengan sistem sosiobudaya 

yang terdiri daripada konsep nilai, persekitaran, keperluan dan perilaku seniman dalam 

masyarakat (Abdul Halim Husain,2011). 

Tradisi pembentukan kolam bermula sejak ‘Indus Valley Civilisation’ (2500 

B.C).  Seni indah yang beribu-ribu tahun dahulu ini mencerminkan penyataan ekspresif 

dan memiliki nilai estetika tersendiri dalam sosiobudaya masyarakat India.  Seni 

pembentukan kolam bergantung kepada kreativiti dan keasliannya dan latihan 

diperlukan untuk merekacorak kolam (Gonzalez, Moll, & Amanti, 2005:133).  Makna 

yang ada disebalik pendidikan seni kolam makin dipinggirkan disebabkan oleh era 

globalisasi yang menyingkirkan penggekalan tradisi lama dalam sesuatu budaya.  

Menurut Clifford (dalam Ronald W. Neperud, 1995,): 

“Ethnographers need to document how a culture is holding 

together and how it is being negotiated.  He suggests that cultural 

aspects are sometimes lost, sometimes adapted, and that new 

cultural characteristics are invented” 

Sesuatu kebudayaan berkembang dan terus dicipta mengikut kesanggupan 

masyarakatnya.  Ada budaya yang dipadankan apabila berlaku pertembungan dengan 

pengaruh luar sama ada untuk mengisi kekosongan sebagai alternatif atau menokok 

kepada apa yang telah sedia ada.  Maka boleh dikatakan bahawa manusia itu sendiri 

membentuk budaya dan perkembangan budaya akan mengikut perkembangan 

masyarakat itu sendiri.   

Demikian juga pandangan dalam Road Map For Arts Education (2006) yang 

menjelaskan bahawa keupayaan adalah penting dalam menghadapi cabaran-cabaran 

yang ada dalam masyarakat abad ke-21. Sebagai contoh, disebabkan oleh perubahan 

sosial yang memberi kesan kepada struktur keluarga, anak-anak sering tidak mendapat 

perhatian ibu bapa.  Di samping itu, kerana kekurangan komunikasi dan hubungan 

dalam kehidupan keluarga, kanak-kanak sering mengalami pelbagai masalah emosi dan 

sosial.  Selain itu, penghantaran tradisi budaya dan amalan seni dalam persekitaran 

keluarga menjadi lebih sukar, terutama di kawasan bandar.   

Dalam pandangan di atas, dapat digambarkan keperluan integrasi dalam institusi 

keluarga amat penting dalam memantapkan penguasaan ilmu seni dan pengekalan seni 

tradisi secara turun-temurun melalui pendidikan informal.  Menurut Profesor Damasio 

(1994), mencadangkan agar Pendidikan Seni, dengan menggalakkan pembangunan 

emosi, boleh membawa keseimbangan diantara perkembangan kognitif dan emosi yang 

lebih baik.  Ia dapat menyumbang pegangan kepada pengekalan budaya tradisi seperti 

nilai-nilai diperolehi hasil daripada proses sosialisasi yang berlaku dalam institusi 

keluarga dan agen-agen sosialisasi yang lain. 

Masyarakat India juga tidak terkecuali dari menghadapi adaptasi budaya moden.  

Pembentukan kolam daripada tepung beras lebih terarah kepada stail moden.  Dalam 

konteks persekitaran, individu yang melukis kolam bertindak balas disebabkan reaksi 

luaran terhadap persekitaran iaitu berlaku perubahan dalam institusi sosial.  Kehidupan 

seharian menjadi teras kepada identiti pembentukan kolam zaman dahulu diabaikan 

masyarakat India yang mempunyai pemikiran moden.  Menurut Gift Siromoney (1978): 

“About Three-Fourths of the women were found to use the old 

patterns but there were others who designed new patterns.  Apart 

from the tradisional styles, new patterns, including those taken from 

embroidery design books, were used.  Some used coloured powder 

to fill in the designs.  Some put in a message in English and call it 

“English Kolam” 

Perubahan zaman tidak dapat dielakkan lagi.  Kemajuan ilmu pengetahuan, 

sains dan teknologi telah mempengaruhi kebudayaan, termasuk sosiobudaya 

masyarakat India disebabkan oleh perubahan persekitaran.  Keaslian seni yang ada 

dalam pembentukan kolam juga telah ditelan oleh perubahan zaman.   

Menurut Rajenthiran.M (1997) dalam bukunya berjudul ‘Kepercayaan Orang 

India’ menyatakan bahawa ada juga individu yang menggunakan cat putih untuk 

melukis corak-corak kolam tetapi ia sudah menyeleweng daripada tujuan asalnya iaitu 

nilai yang dipegang bersama ini semakin kurang diamalkan. Kini, corak-corak kolam 

yang dibentuk dengan percikan serbuk tepung beras mula diambil alih oleh acuan yang 

berbentuk polysterin (molded design) dan corak-corak kolam yang dicetak pada plastik 

yang boleh dilekat pada lantai dan berbentuk roller terdapat di pasaran serta 

menggunakan teknik digital untuk membuat kolam.  Keaslian dari aspek bentuk, idea, 

fungsi dan media makin dipinggirkan disebabkan oleh masyarakat India kini gemar 

menggunakan acuan, dan teknik digital untuk membentuk kolam (Gift 

Siromoney,1978).   

Begitu juga pandangan yang diutarakan oleh Periasamy, J. (2016) iaitu 

mengikut tradisi masyarakat India pada zaman dahulu, kolam akan dilukis di anjung 

rumah sebagai satu adat-istiadat pada setiap pagi sebagai amalan pemberian makanan 

kepada semut-semut tidak lagi dipraktikan pada masa kini oleh masyarakat India di 

Malaysia.  Devi.T. (2016) dalam kajiannya berjudul ‘Seni Lukisan Kolam Masyarakat 

India’ menjelaskan bahawa, masyarakat India di Malaysia terutamanya generasi muda 

tidak mengetahui asal usul lukisan kolam dan terdapat pengaruh moden dalam seni 

lukisan kolam.  Catherine Cartwright Jones (2002:8) pula menyatakan bahawa 

pengadaptasian berlaku ke atas pembentukan kolam yang menyingkirkan intipati 

asalnya iaitu mendapat keberkatan Dewi Lakshmi. Badruzaman Jaafar (1997), 

menyatakan mengenai kepentingan identiti sesuatu bangsa yang mana menyatakan 

bangsa tanpa identiti dan imej samalah seperti bangsa tanpa visi (Ridzuan Tajul,2012).   

Berdasarkan senario yang dijelaskan, maka lukisan kolam yang beribu-ribu 

tahun dahulu ini perlu dipelihara sebelum ianya hilang identiti tersendiri dari tatapan 

generasi yang akan datang.   Seni kolam perlu dipelihara selaras dengan matlamat 

Pendidikan Seni Visual iaitu melahirkan seseorang individu itu supaya memahami 

nilai-nilai estetika dan faham akan norma-norma kebudayaan yang berteraskan 

kebudayaan kebangsaan selaras dengan Falsafah Pendidikan Negara.  Selain itu, 

keperluan untuk membuat kajian terhadap seni kolam adalah kerana belum ada kajian 

yang menganalisis pendidikan informal seni kolam berdasarkan motif, bahan dan 

proses dari perspektif perubahan institusi sosial. 

1.4 Objektif Kajian 

Secara umumnya kajian ini bertujuan: 

i. Menganalisis bentuk-bentuk karya seni kolam yang dihasilkan oleh masyarakat 

India di Sitiawan. 

ii. Meneroka pendidikan informal seni kolam berlaku dalam kalangan masyarakat 

Inida. 

iii. Menghuraikan perubahan institusi sosial mempengaruhi seni melukis kolam 

masyarakat India di Sitiawan.   

1.5 Persoalan Kajian  

Sebagaimana yang diketahui bahawa pembentukan seni kolam yang dikaitkan dengan 

upacara ritual yang harus dibuat pada waktu subuh setiap hari jarang dilakukan oleh 

masyarakat India di Malaysia pada masa kini.  Keaslian dari aspek bentuk, idea, fungsi 

dan media makin dipinggirkan disebabkan oleh masyarakat India kini gemar 

menggunakan acuan untuk membentuk kolam pada hari tertentu sahaja seperti perayaan 

Deepavali, Hari Perkahwinan dan menyambut ‘Pesta Ponggal’.  Berapa ramaikah di 

antara mereka ini menyedari seni ini mula ditelan oleh arus pembangunan dan 

kemajuan.  Persoalan kajian yang muncul dari keadaan ini ialah: 

i. Apakah bentuk-bentuk karya seni kolam yang dihasilkan oleh masyarakat India 

di Sitiawan? 

ii. Bagaimanakah pendidikan informal seni kolam berlaku dalam kalangan 

masyarakat India? 

iii. Bagaimanakah perubahan institusi sosial mempengaruhi seni melukis kolam  

masyarakat India di Sitiawan? 

1.6 Kepentingan Kajian  

Kajian ini dapat memberikan sumbangan dalam memartabatkan seni pembentukan 

kolam di negara ini melalui proses pendidikan seni secara informal dalam pengekalan 

warisan budaya. Terutama mempertingkatkan kesedaran terhadap kepentingan seni 

kolam sebagai komponen yang mempunyai ciri-ciri tradisional tidak boleh dinafikan 

sumbangannya dalam pembentukan identiti masyarakat India di Malaysia.  Kajian ini 

akan menyumbang kepada lima bahagian iaitu: 

Masyarakat Malaysia (India) 

i. Memahami secara mendalam terhadap penggunaan semula pembentukan seni 

kolam. 

ii. Hasil kajian ini cuba meneliti khazanah warisan budaya yang tidak dapat 

dipisahkan dalam kehidupan masyarakat India dahulu, kini dan masa hadapan 

sebagai paradigma kesenian bangsa Malaysia. 

iii. Mendokumentasikan dan mengetengahkan kepentingan dan keistimewaan 

pendidikan seni kolam yang dikaitkan dengan kepercayaan kepada Tuhan. Oleh 

yang demikian, ia dapat dijadikan kayu ukur dalam menilai tahap kualiti seni 

pembentukan kolam secara tradisional. 

Badan Pelancongan, Seni dan Budaya 

i. Memperkenalkan dan memartabatkan cara dan media kolam kepada masyarakat 

majmuk di Malaysia khususnya generasi muda kaum wanita India di Malaysia.  

Selain dapat membantu memartabatkan pendidikan kesenian kolam dalam 

budaya masyarakat tempatan sebagai kesenian bangsa Malaysia dalam  usaha 

ke arah pembentukkan intergrasi nasional dan negara bangsa. 

ii. Hasil dari kajian ini juga akan memberi makluman kepada Industri 

Pelancongan, Seni dan budaya agar diberi perhatian kepada warisan budaya 

tradisi masyarakat India yang masih diamalkan di negara ini sebagai bahan 

promosi untuk menarik para pelancong, terutama pelancong-pelancong luar 

negara. 

Institusi Pendidikan 

i. Hasil dari kajian ini juga akan dapat dijadikan sebagai bahan rujukan supaya 

dapat mengembangkan seni pendidikan kolam di kalangan masyarakat India di 

Malaysia. 

ii. Maklumat tentang pendidikan kesenian kolam dapat dikumpul dan 

didokumentasikan dalam bentuk yang boleh dipelajari secara sistematik, 

berkesan dan bermakna terutama di Sekolah Jenis Kebangsaan Tamil melalui 

Persatuan Kebudayaan India. 

iii. Kajian ini dapat menjadi cadangan untuk mengimplementasikan pendidikan 

seni budaya tradisi seni kolam melalui mata pelajaran Dunia Seni Visual 

Kurikulum Standard Sekolah Rendah ( KSSR ) di Sekolah Jenis Kebangsaan 

Tamil, dilanjutkan ke sekolah menengah (KSSM) dan seterusnya ke institusi 

pengajian  tinggi sebagai kesenian bangsa Malaysia.  

Institusi Latihan di Malaysia 

i. Hasil dari kajian ini juga akan dapat dijadikan sebagai bahan cadangan bagi 

institusi latihan tertentu untuk memberi latihan dari segi teorikal dan praktikal 

dalam seni budaya tradisi hingga ke peringkat diploma dan ijazah. 

1.7 Batasan Kajian 

Kajian ini adalah mengenai perubahan institusi sosial mempengaruhi pendidikan 

informal seni kolam masyarakat India di Sitiawan, Perak.  Oleh itu, keputusan kajian 

ini dapat menjelaskan banyak seni kolam di bandar tersebut.  Lindlof dan Taylor (2011) 

ada menjelaskan, orang yang boleh dijadikan sebagai informan yang baik ialah 

biasanya menunjukkan salah satu atau lebih daripada karakter berikut: 

i. Mereka adalah berpengalaman terhadap bidangnya, biasanya yang Berjaya 

mengorak langah dari peringkat bawahan dan boleh memberi layanan sebagai 

sumber yang boleh dipercayai terhadap sumber institusi memori. 

ii. Mereka mewakili banyak peranan yang berbeza dan mampu memberi respon 

dengan berpengetahuan mengenai bahagian sosial dalam senario dan bagaimana 

mereka bekerjasama. 

iii. Mereka merupakan orang yang berkebolehan/bertauliah dalam bahasa/dialek   

tempatan dan yang mempunyai bentuk-bentuk modal budaya. 

iv. Mereka dihormati secara keseluruhannya oleh ahli-ahli yang lain dan terlibat 

dalam satu atau lebih rangkaian sosial.  

Tempat kajian yang dilaksanakan ialah di bandar Sitiawan yang majoriti 

masyrakat India tinggal di ladang, kampung dan taman perumahan.  Dengan demikian,  

kajian dilaksanakan di 5 buah kampung, 2 buah ladang dan taman perumahan di 

kawasan bandar Sitiawan yang terletak di Daerah Manjung. Tujuan kajian adalah untuk 

mengenal pasti pendidikan informal dalam penghasilan seni kolam yang berasaskan 

kepada perubahan institusi sosial masyarakat India di bandar Sitiawan. 

 

Rajah  1.4. Peta kedudukan Bandar Sitiawan 

 

Sitiawan atau nama asalnya Simpang Empat adalah merupakan sebuah 

kampung nelayan yang terletak di persisiran Sungai Sitiawan (Rajah 1.4.).  Kajian ini 

hanya untuk melihat kelangsungan pendidikan informal, seni kolam dan perubahan 

institui sosial masyarakat India di Sitiawan.  Informan- informan dalam kajian yang 

tinggal di beberapa buah kampung, ladang dan taman perumahan di bandar Sitiawan, 

Perak yang dikatakan agak terkenal di kalangan masyarakat India disebabkan memiliki 

kemahiran dalam bidang seni membuat kolam.  Mereka mempunyai pengalaman dan 

kemahiran yang tinggi dalam melukis seni kolam berdasarkan kepada sumbangan dan 

penglibatan mereka dalam bidang seni kolam. 

Dalam kajian ini, pengkaji membataskan hanya 11 orang pelukis kolam dari 

setiap kampung, ladang dan taman perumahan di Sitiawan.  Pemilihan pelukis juga 

berdasarkan latar belakang mereka seperti umur, pengalaman melukis kolam, cara 

mempelajari kemahiran melukis kolam, kekerapan jumlah kolam yang boleh dilukis 

dalam sebulan, tempat mendapat bahan dan tempoh masa untuk melukis kolam. 

Selain itu, ahli agama seramai empat orang yang berpengalaman dan 

mengetahui mengenai kolam tradisional untuk mengetahui dan mengenal pasti akan 

perubahan institusi sosial masyarakat India yang mempengaruhui lukisan kolam iaitu 

dengan membuat perbandingan terhadap kolam pada zaman dahulu berbanding pada 

masa kini termasuklah kepada falsafah, makna, bentuk, bahan serta proses penghasilan 

kolam. 

1.8 Kerangka Teori 

 

Rajah  1.5. Kerangka konsep kajian adaptasi dari Teori Institusi Sosial Geertz 1974 

 

Terdapat konsep-konsep yang berasaskan pendidikan, sosiologi, kebudayaan 

dan kesenian digunakan dalam melaksanakan kajian ini.  Penggunaan pendekatan 

konsep-konsep berasaskan interdisiplin adalah bagi memberi penjelasan terhadap 

bentuk, makna dan identiti visual seni kolam dalam konteks institusi sosial masyarakat 

India di Malaysia.  Antara konsep-konsep yang digunakan ialah: 

I. Pendidikan informal 

II. Institusi sosial 

III. Seni 

Kerangka konsep kajian adaptasi dari Teori Institusi Sosial Geertz 1974 

mendasari kajian yang bersifat interdisiplin. menjadi.  Manakala, Teori Apresiasi Erwin 

Panofsky (1972) digunakan untuk menganalisis karya seni kolam yang dihasilkan oleh 

masyarakat India di Sitiawan dari aspek intraestetik.  

Teori Institusi Sosial Geertz menjadi teori utama dalam kajian ini untuk 

memahami kesenian dalam konteks seni kolam yang menjadi teras dalam melaksankan 

kajian di lapangan.  Teori Institusi Sosial ialah satu teori yang melihat kebudayaan 

sebagai satu cara hidup yang dipersetujui bersama.  Ia adalah satu paradigma untuk 

melihat kebudayaan sebagai panduan dalam keseluruhan aktiviti kehidupan manusia 

dalam sistem masyarakatnya.  Institusi sosial dalam konteks kajian ini berhubung kait 

dengan sistem masyarakat yang secara semulajadinya mempunyai satu tingkat nilai dan 

kepercayaan yang merujuk kepada cita-cita ahli masyarakatnya dan seterusnya 

membentuk cara dan gaya hidup individu dalam masyarakat tersebut.   

Koentjaraningrat (1998:12-13), pula merumuskan kebudayaan sebagai segala 

fikiran manusia yang secara fungsional dan disfungsional ditata dalam masyarakatnya. 

Teori Institusi sosial akan menghuraikan secara langsung lingkungan aspek-

aspek budaya yang mempengaruhi aktitiviti aktiviti pembentukan kolam di kalangan 

masyarakat India di Sitiawan yang meliputi aspek kesenian, nilai, keperluan, 

persekitaran dan perilaku. 

Menurut Geertz (1974) aspek kepercayaan berkaitan dengan pegangan sesebuah 

masyarakat terhadap sesuatu perkara hasil daripada proses sosialisasi dalam institusi 

keluarga dan komuniti setempat sehingga terbentuknya simbol atau pantang larang.  

Aspek nilai menerusi kajian ini adalah menjurus kepada adat resam dan pemikiran.   

Koentjaraningrat (1996) pula mendefinisikan kebudayaan dari satu pandangan 

ahli antropologi yang bererti sistem gagasan dan rasa, tindakan, serta karya yang 

dihasilkan manusia dalam kehidupan bermasyarakat yang dijadikan miliknya dalam 

belajar.  Justeru, boleh dikatakan bahawa melalui intraksi yang wujud dalam agen-agen 

sosialisasi akan membentuk budaya yang dipersetujui bersama dan seterusnya ia 

menjadi cerminan identiti sesebuah masyarakat.  Abdullah Taib (1985: 3), memberi 

tafsiran kebudayaan adalah keseluruhan cara hidup sesuatu masyarakat.  Ia 

merangkumi cara hidup yang termasuk ilmu pengetahuan, kepercayaan, seni, undang-

undang, moral, adat-istiadat dan kemahiran lain yang biasanya dipelajari oleh manusia 

sebagai anggota di dalam masyarakat. 

Aspek ini dianggap menjadi penting kepada pemahaman yang menjadi landasan 

dan garis panduan dalam melakukan sesuatu.  Walaupun aspek nilai menjadi pengangan 

masyarakat India di Sitiawan tetapi disebabkan oleh faktor keperluan seperti aspek 

budaya luar dan sosial, mereka terpaksa mencampur adukkan sistem nilai terutamanya 

dari aspek adat resam dan pemikiran.  Sebagai contoh, masyarakat India di Sitiawan 

yang membentuk kolam dengan percikan serbuk tepung beras mula diambil alih oleh 

acuan plastik (plastic molded design) yang berbentuk rekaan- rekaan disusun untuk 

menghasilkan kolam.  Keaslian dari aspek bentuk, idea, fungsi dan media secara tradisi 

makin dipinggirkan disebabkan oleh masyarakat India kini gemar menggunakan acuan 

untuk membentuk kolam. 

Pegangan terhadap nilai yang didasari dengan adat resam dan pemikiran 

berlandaskan kepada agama akan menjadikan sesebuah masyarakat akan menjadi lebih 

tersusun serta berdisplin dalam membentuk perilaku yang baik dan positif sehingga 

terciptanya masyarakat yang bertamadun tinggi.  Keadaan ini telah menjadikan aspek 

nilai, pemikiran  dan dan adat resam yang didasari dengan agama yang berupa simbol 

adalah sebahagian daripada pembentukan budaya dalam sesebuah masyarakat.  

Misalnya, seni Paleolitik dan Neolitik yang merujuk kepada sejarah kepintaran, 

imaginasi dan kreativiti manusia yang membuat imej dan simbol, yang merupakan 

kejayaan besar manusia Zaman Batu dalam penciptaan bentuk-bentuk perwakilan.  

Menurut Whitehead (1928:73):  

“Simbolism tidak boleh dipisahkan daripada kehidupan manusia 

dan beliau menyatakan bahawa: However you may endeavour to 

expel it, it ever retuns. Simbolism is no mere idle fancy or corrupt 

degeneration: it is inherent in the very texture of human life” (dalam 

Mohamed Najib Ahmad Dawa,2008:185). 

McFee, (1962) pula  telah menegaskan bahawa di dalam sesuatu tamadun, 

sekiranya tiada wujud suatu sistem simbol-simbol komunikasi yang berfungsi sebagai 

pengenalan status dan peranan yang boleh dikenali menerusi pakaian, binaan, artifak 

seperti perhiasan badan, seramik, fabrik dan sebagainya, maka akan berlakulah 

kekeliruan yang besar mengenai maklumat yang menentukan siapa yang memegang 

sesuatu peranan tertentu (Iberahim Hassan dalam prosiding konvension Pendidikan 

Seni,2000:7-8).  

Budaya pula, mengubah kehidupan kita dengan memberitahu kita apa yang 

penting dan sebaliknya.  Menurut Shamsul Amri Baharuddin (2007) pula menyatakan 

bahawa budaya boleh didefinisikan sebagai suatu cara hidup yang diamalkan oleh 

kumpulan tertentu dan meliputi sistem sosial, susunan organisasi ekonomi, politik, 

agama, kepercayaan, adat resam, sikap dan nilai.  Berhubung dengan kebudayaan pula, 

seseorang menjadikan tabiat kehidupan. 

Geertz (dalam Ronald W. Neperud,1995:180), yang membuat analisis tentang 

seni dalam budaya yang menekankan seni lebih bermakna dari simbol dan komunikasi 

iaitu ia melibatkan pengetahuan artis cara berkomunikasi dengan budaya.  Justeru, 

aplikasi teori Geertz (1974) diperlihatkan dalam pembentukan kerangka teori kajian ini.  

Ia juga dijadikan sebagai garis panduan dalam menghuraikan setiap persoalan yang 

terdapat dalam kajian ini.  

 Secara khususnya analisis penyelidikan ini juga menggunakan Teori Ikonografi 

oleh Erwin Panofsky (1972), untuk memahami pembentukan motif kolam dan 

menganalisis melalui tiga tahap untuk mengkaji dan memahami pembentukan seni 

kolam.  Panofsky memberikan gambaran tentang kaedah apresiasi karya seni dalam tiga 

komponen dasar, iaitu Diskripsi Pra Ikonografi (Iconographical Description), Analisis 

Ikonografi (Iconographical Analysist) dan Interpretasi Ikonologi (Iconological 

Interpretation) (Lihat Jadual. 1.1 : Teori Ikonografi oleh Panofsky (1972), (Sumber: 

Abdul Halim Husain, 2011). 

Jadual  1.1  

 

Teori Ikonografi oleh Erwin Panofsky (1972), (Sumber: Abdul Halim Husain, 2011) 

 

Untuk dapat mengungkap sarta melakukan pemaknaan terhadap rajah kolam 

secara tajam, maka diperlukan teori dan pendekatan.  Dalam kajian ini, proses 

menganalisis karya seni kolam dilakukan dengan menggunakan Teori Ikonografi Erwin 

Panofsky (1972).  Ikonografi merupakan merupakan cabang dari sejarah seni dengan 

tumpuan pada pokok bahasan (subject matter) atau makna dari karya seni 

Objek 

Interpretasi 

Aksi 

Interpretasi 

Alat 

Interpretasi 

Prinsip Pengendalian 

dari Interpretasi 

(Sejarah Kebudayaan 

dan/Tradisi 

I.Pokok bahasan 

primer atau alami 

A. Faktual 

B. Ekspresional, 

menyusun dunia 

motif artistik 

Deskripsi 

pra 

ikonografi 

(analisis 

tahap 

formal) 

Pengalaman 

praktis 

(kebiasaan 

dengan objek 

dan peristiwa) 

Gaya sejarah (cara 

memandang, menurut 

keadaan sejarah yang 

bervariasi, objek dan 

peristiwa yang dinyatakan 

oleh bentuk 

II.Pokok bahasan 

sekunder atau 

konvensional, 

menyusun dunia  

gambar, cerita 

dan kiasan 

Analisis 

ikonografi 

Pengetahuan 

dari sumber 

kesusasteraan 

(kebiasaan 

dengan tema 

dan konsep 

khusus) 

Jenis sejarah (pandangan 

menurut keadaan sejarah 

yang pelbagai, konsep dan 

tema khusus yang 

dinyatakan oleh objek dan 

peristiwa). 

III.Makna intrinsik 

atau kandungan, 

menyusun nilai-

nilai dunia yang 

berbentuk 

simbolik 

Interpretasi 

ikonologi 

dalam 

fahaman 

yang 

mendalam 

Intuisi sintesis 

(kebiasaan 

dengan 

kecenderungan 

penting dari 

minda manusia 

yang 

dilazimkam 

oleh psikologi 

peribadi dan 

pandangan 

dunia 

Sejarah gejala kebudayaan 

atau ‘simbol’ secara umum 

(pandangan pada ragam 

keadaan sejarah, 

mempelbagaikan keadaan 

bersejarah, kecenderungan 

umum dan keperluan dari 

minda manusia yang 

dinyatakan oleh tema dan 

konsep khusus) 

(Panofsky,1955:26).  Manakala, Rohidi (2000), Abdul Halim (2015) berpendapat 

bahawa pendekatan ikonografi terutamanya memandang karya seni sebagai makna dari 

suatu punca persoalan iaitu memusatkan perhatiannya kepada isi lebih daripada bentuk. 

Burhan (2015) pula menjelaskan bahawa Pendekatan sejarah kebudayaan dapat 

digunakan untuk memahami sebuah karya seni melalui tiga tahap teori yang  harus 

diberi perhatian iaitu Diskripsi Pra Ikonografi (Iconographical Description), Analisis 

Ikonografi (Iconographical Analysist) dan Interpretasi Ikonologi (Iconological 

Interpretation).  Menurutnya lagi, setiap tahap adalah saling berkait dari satu tahap ke 

tahap lain.  Prinsip pengendalian pada tahap Interpretasi Ikonologi ialah berdasarkan 

pada gejala kebudayaan yang sesuai dengan konteks dari karya seni. 

Dalam kajian ini, analisis karya seni kolam dapat dibuat dengan memberi 

perhatian terhadap pelbagai gejalah yang terdapat di sekitar karya seni kolam, pelukis 

serta merujuk juga pada psikologi dan pandangan hidup yang disandarkan oleh 

masyarakat yang berbudaya. 

1.9 Definisi Konsep  

1.9.1 Nilai  

Nilai menentukan kedinamikan sesuatu budaya dan dapat mencorakkan perubahan 

kemajuan dan kebanggaan sesuatu masyarakat (Abd. Rahim Abd. Rashid,2001:29).  

Aspek nilai yang menjurus kepada pegangan agama dan kepercayaan yang merangkumi 

adat resam dan pemikiran lazimnya menjadi landasan utama bagi seseorang 

mengekalkan budaya tradisinya (Shamsul Amri Baharuddin, 2007:14 dan Maniyamin 

Ibrahim,2009:202).  Adat dan tradisi adalah sesuatu yang diwarisi secara turun-temurun 

dan diperturunkan kepada generasi yang berikutnya (Nazirmuddin Ahmad, Mohd Taib 

Ariffin, Marinah Awang, Azita Yonus,2004:13).  Nilai merupakan suatu keyakinan 

atau kepercayaan yang menjadi petunjuk bagi seseorang individu, komuniti atau 

masyarakat dalam membuat sesuatu keputusan (Noor Hisham Md Nawi,2017:5). 

Dengan demikan, dapat disimpulkan bahawa nilai merupakan satu sistem 

pengetahuan dan keyakinan yang mempunyai kebenaran dalam konteks sosiobudaya 

sebab masyarakat yang berbudaya pasti memiliki nilai-nilai tertentu yang dipegang dan 

tidak mudah untuk mengubah nilai-nilai tersebut.  Ini disebabkan budaya berada dalam 

suatu tingkat yang paling tinggi.  Sehubungan dengan itu, dalam masyarakat tradisi, 

nilai yang dipegang melalui adat resam, pemikiran atau kepercayaan dijadikan sebagai 

panduan hidup yang membentuk nilai keperibadian yang tinggi. 

1.9.2 Keperluan 

Pengkarya menghasilkan karya sebagai memenuhi keperluan estetik yang merupakan 

keperluan yang seiring dan terserap dalam keperluan hidup manusia seperti keperluan 

asasi dan sosial (Tjetjep R.R, 2000).  Lantas, keperluan dalam konteks sistem sosial 

dikaitkan dengan keperluan sosial, keperluan budaya dan keperluan asas.  Berekspresi 

estetik merupakan antara keperluan manusia yang tergolong dalam keperluan budaya 

dan keperluan ini terhasil kerana faktor dorongan dari dalam diri manusia yang secara 

asasi sentiasa ingin merefleksikan keadannya sebagai makhluk yang bermoral, berakal 

fikiran dan berperasaan.  Keperluan budaya dan sosial berada dalam satu tingkat yang 

paling tinggi dari aspek keindahan walaupun dikatakan sebagai masyarakat moden. 

1.9.3 Kolam 

Makna yang terdapat dalam sesebuah karya seni misalnya berkait rapat dengan 

pengaruh budaya ataupun agama sesebuah masyarakat (dalam Mohd Johari Ab. 

Hamid,2006:46).  Bagi penganut agama Hindu, kediaman perlu dihiasi dengan kolam, 

biarpun kecil tetapi mesti ada. Bercerita tentang hiasan kolam, ia merupakan lakaran 

hiasan yang biasanya bermotifkan bunga-bungaan dibuat di atas lantai rumah 

(Rajenthiran (1997). 

Lukisan kolam kebiasaannya dilukis daripada tepung beras. Secara definisinya 

dari aspek kepercayaan lukisan kolam ini merupakan lambang penyembahan Dewi 

Lakshimi, Dewi kekayaan yang dipercayai hanya akan mengunjungi rumah mereka 

yang mempunyai hiasan kolam di pintu masuk rumah mereka (Kumar,2002).  Di 

samping itu, ia menjadi penyeri sebelum tetamu melangkah masuk ke dalam rumah dan 

serbuk tepung beras yang ada pada kolam akan dimakan semut, burung, lalat dan 

serangga lain seperti yang ditunjukkan dalam rajah 1.6. di bawah. 

Rajah  1.6. Kolam  

 

1.9.4 Perilaku 

Menurut Skinner, seperti yang dikutip oleh Notoatmodjo (2003), merumuskan bahawa 

perilaku merupakan respon atau reaksi seseorang terhadap stimulus atau rangsangan 

dari luar.  Oleh kerana prilaku ini terjadi melalui proses adanya stimulus terhadap 

organisme dan kemudian organisme tersebut merespons, maka Teori Skinner ini 

disebut Teori “S-O-R” atau Stimulus-Organisme-Respon. 

Perilaku adalah tindakan atau aktiviti dari manusia itu sendiri yang mempunyai 

bentangan yang sangat luas antara lain: berjalan, berbicara, menangis, ketawa, bekerja, 

kuliah, menulis, membaca dan sebagainya.  Daripada huraian ini dapat disimpulkan 

bahawa yang maksud perilaku manusia adalah semua kegiatan atau aktiviti manusia, 

baik yang diamati oleh pihak luar (Notoatmodjo,2003). 

1.9.5 Persekitaran 

Persekitaran ialah keadaan, situasi atau suasana yang boleh mempengaruhi sama ada 

individu, unit keluarga, organisasi, syarikat, perniagaan dan sebagainya.  Konsep 

persekitaran juga dikaitkan dengan aktiviti kehidupan masyarakat India yang 

mempengaruhi seni lukisan kolam di bandar Sitiawan. 

Selain itu juga, persekitaran dikaitkan dengan teknologi yang digunakan semasa 

melukis kolam sama ada penggunaan teknologi yang mudah atau mempunyai teknolgi 

khas seperti peralatan-peralatan untuk mengasilkan seni kolam. 

1.9.6 Tradisi 

Tradisi merujuk kepada kefahaman umum iaitu penurunan elemen-elemen budaya 

daripada satu generasi kepada generasi yang lain terutamnya melalui komunikasi oral 

atau mood pemikiran dan perlakuan yang diikuti secara turun temurun (dalam Susur 

Masa, 2008: 184).  Oleh itu, penghasilan sesuatu pada masyarakat tradisi adalah kerana 

tindak balas kepada memenuhi keperluan sesuatu tuntutan.  kolam juga merupakan 

kesenian tradisi yang diwarisi secara turun temurun.  S. Naranan dalam kajianya yang 

bertajuk Kolam Designs Based On Fibonacci Numbers (2007)  menyatakan: 

“…The folk-art is handed down through generations of women from 

historic times, dating perhaps 3 thousand years or more. 

Constrained only by some very broad rules, kolam designs offer 

scope for intricacy, complexity and creativity of high order, 

nurtured by the practitioners, mostly housemaids and housewives, 

both in rural and urban areas.” 

Daripada definisi yang diberikan, ternyata bahawa seni rakyat yang bertradisi 

ini diturunkan oleh kaum wanita kepada anak perempuannya sejak berzaman-zaman 

iaitu wujud lebih kurang tiga ribu tahun dahulu.  Peraturan, ketertiban dan kerumitan 

dalam melukis kolam mengambarkan kesenian tradisi ini mempunyai daya kreativiti 

yang tinggi. 

Secara keseluruhannya, huraian ini memperjelaskan secara langsung mengenai 

hubungkait data dan konsep-konsep yang membentuk kepada kerangka teori kajian.  

Kerangka teori  ini akan menjadi panduan kepada penyelidik dalam menjalankan kajian 

lapangan yang sebenar. 

1.10 Kesimpulan 

Secara keseluruhannya, bab ini telah menjelaskan mengenai pengenalan kepada kajian, 

latar belakang kajian, iaitu mengapa kajian ini harus dijalankan, tujuan kajian, objektif 

kajian, permasalahan kajian, persoalan kajian, kepentingan kajian, batasan kajian, 

kerangka teori dan istilah konsep.  Perbincangan akan diteruskan dalam bab kedua yang 

berkaitan dengan kajian literatur. 




